Geniet ’n liefdesmaaltyd
Wenke vir die aanbieder
Die “liefdesmaaltyd” druk die liefdevolle onderlinge verbondenheid van die deelnemers uit (Judas vers 12).  Soos die pasga-ete was die liefdesmaaltyd oorspronklik ’n feesgeleentheid wat as ’n volle maaltyd gevier is.  So ’n gesamentlike ete van die kleingroep hier aan die einde van die 40 dae is baie gepas.
’n Liefdesmaaltyd gaan uit en uit oor die Christelike liefde.  Wanneer ons ’n liefdesmaaltyd hou, getuig dit van ons liefde vir die Here, maar ook van ons liefde vir mekaar.  ’n Liefdesmaaltyd is nie ’n sakrament soos die nagmaal nie.  Dit herinner ons eerder aan al die gewone maaltye wat Jesus saam met sy dissipels geniet het.  In die tyd van die Nuwe Testament is die liefde onderling onder meer daarin uitgedruk deurdat die deelnemers verskillende soorte kos saamgebirng en dit dan saam geniet het.  Die sosiale saam-wees van die groeplede skep die geleentheid dat die liefde ook op hierdie vlak beleef kan word.  Al die kos wat oorgebly het, is aan behoeftiges uitgedeel.  

So ’n liefdesmaaltyd gee ons geleentheid om in stilte oor die omvang van Jesus se liefde vir ons na te dink.  In die tyd van die Nuwe Testament is daar veral aan die hand van die kruisingsverhaal en die nagmaal-tekste oor Jesus se werk vir ons nagedink.

Die Here Jesus het in die nag waarin Hy oorgelewer is, brood geneem en, nadat Hy God daarvoor gedank het, het Hy dit gebreek en gesê:  “Dit is my liggaam; dit is vir julle.  Gebruik dit tot my gedagtenis.”  Net so ook het Hy na die maaltyd die beker geneem en gesê:  “Hierdie beker is die nuwe verbond, wat deur my bloed beseël is.  Gebruik dit, elke keer as julle daaruit drink, tot my gedagtenis.”  Elke keer as julle van hierdie brood eet en uit die beker drink, verkondig julle die dood van die Here totdat Hy kom 
(1 Korintiërs 11:23-26).
Rig ’n liefdesmaal so in
1. Eet as groep heerlik saam en geniet die verskillende disse wat saamgebring is.

2. Wanneer almal klaar is, kan jy begin deur te vertel van die Here se liefde, vergifnis, genade, barmhartigheid op jou lewensreis.  Laat ander toe om ook so te maak.

3. Lees die gedeelte:  “Die Here Jesus het in die nag waarin Hy oorgelewer is, brood geneem en, nadat Hy God daarvoor gedank het, het Hy dit gebreek en gesê:  “Dit is my liggaam; dit is vir julle.  Gebruik dit tot my gedagtenis.”

4. Bid kortliks en sê dankie vir die Here se gebroke liggaam.  Stuur die brood om.  Dit kan ’n geleentheid wees vir stille nadenke, sing ’n bekende loflied of luister na lofprysingsmusiek.

5. Nadat almal gekry het, herinner hulle daaraan dat die brood ons aan Jesus se gebroke liggaam om hulle onthalwe herinner.  Sê bloot:  “Die Here het gesê: ‘Doen dit tot my gedagtenis.’  Kom ons doen dit saam.”  Almal eet dan saam die brood.

6. Lees die gedeelte: “Net so ook het Hy na die maaltyd die beker geneem en gesê: “Hierdie beker is die nuwe verbond, wat deur my bloed beseël is.  Gebruik dit, elke keer as julle daaruit drink, tot my gedagtenis.”
7. Bid kortliks en sê dankie vir Jesus se bloed.  Stuur dan die beker om, hetsy deur ’n klein skinkbord en dit indiwidueel te bedien of ’n beker waaruit elkeen kan drink.

8. Na almal bedien is, herinner hulle daaraan dat die wyn/druiwesap Christus se bloed voorstel wat tot vergifnis van hulle sonde gevloei het.  Sê dan bloot:  “Neem en drink dit tot sy gedagtenis.  Kom ons drink nou saam.”

9. Sluit af deur ’n eenvoudige loflied te sing of daarna te luister of met geleentheid om in die stilte die Here in gebed te dank.

Praktiese  wenke
1. Wees gevoelig vir tydsberekening in julle groep.
2. Breek stukkies kraakbeskuitjie of brood op ’n bord of skinkbordjie.  Moenie groot porsies brood of wyn/sap gebruik nie.

Nagmaalgedeeltes:  Matteus 26:26-29; Markus 14:22-25; Lukas 22:14-20; Korintiërs 10:16-21; 11:17-32.

Geneem uit: “40 Dae in Doelgerigte Liefde” deur Rick Warren
